
UJIFUNZAJI WA BIBLIA WA WITO WA
LAMBETH
HESHIMA YA BINADAMU

UTANGULIZI

Nyenzo hizi za Kujifunza Biblia zimeandaliwa kama sehemu ya Awamu ya 3 ya Lambeth
Conference na Wito wa Lambeth. Ujifunzaji huu wa Biblia unahusu Wito wa Lambeth kuhusu
Heshima ya Binadamu. Unaweza kusoma Wito wa Lambeth hapa.

Jinsi ya kutumia somo hili

‘Wito na Mwitikio’ — Muundo wa Kujifunza Biblia

Kila moja ya Miito ya Lambeth hutolewa kwa Ushirika wa Anglikana — kukaribisha mwitikio.
Ujifunzaji wa Biblia upo katika muundo wa ‘Wito na Mwitikio’. Ujufunzaji huu wa Biblia
kuhusu Heshima ya Binadamu utakupitisha katika hatua tatu:

1 - Sikia Wito

Soma Wito wa Lambeth na haswa uthibitisho wake kwamba ‘sisi tu wafanyakazi pamoja na
Mungu (1 Wakorintho 3:9), tulioitwa kulinda karama ya maisha ya binadamu na heshima ya
binadamu wote. Kama Yesu alivyoosha miguu ya yule aliyemkana na msaliti wake, tumeitwa
kufuata mfano wake (Yohana 13:12-17, 34—-35). Tumeitwa kupendana.’

2 - Sikiliza Maandiko

Rejea kwenye Maandiko ili kuimarisha tafakari hii, hasa Yesu alipokutana na mwanamke
Msamaria (Yohana 4 mistari 1 hadi 30).

Unaposoma na kusikiliza kifungu hicho, tafakari kuhusu jinsi Yesu alivyothibitisha heshima
ya mwanamke huyo na kuonyesha upendo wake, na jinsi mwanamke huyo alivyothibitisha
heshima ya mgeni huyu na ujumbe wake wa msingi sana.

3. Onyesha Mwitikio

Jadili maswali yaliyowekwa ambayo yatakuongoza kutoka kufikiria kuhusu kifungu hicho na
kufikiria kuhusu jinsi wewe na jumuiya ya lanisa lako mnavyoweza kuthibitisha heshima ya
binadamu ya majirani zenu na wageni walio miongoni mwenu.

1. Sikia Wito (dakika 20)

Soma Wito wa Lambeth kuhusu Heshima ya Binadamu. Unaweza kusoma Wito wa
Lambeth hapa.

Zingatia uthibitisho wa Wito kwamba ‘sisi tu wafanyakazi pamoja na Mungu (1 Wakorintho
3:9), tulioitwa kulinda karama ya maisha ya binadamu na heshima ya binadamu wote. Kama
Yesu alivyoosha miguu ya yule aliyemkana na msaliti wake, tumeitwa kufuata mfano wake
(Yohana 13:12-17, 34-35). Tumeitwa kupendana.’

Pia, zingatia kauli iliyo katika Sehemu ya 3 kwamba ‘maandiko yanashuhudia heshima ya
asili na usawa wa wanadamu wote kwa sababu wote wameumbwa kwa mfano wa Mungu.
Katika utofauti mkubwa wa kikabila na kitamaduni wa Usharika wa Anglikana, wote
wameumbwa kwa mfano wa Mungu. Wote ni sawa. Hakika, ni nia ya Mungu kupangilia
utajiri wa tamaduni za ulimwengu katika ufunuo wa mwisho na mkamilifu wa ukombozi wa
utukufu wa Mungu (Ufu. 21:24). Kwa hiyo, maaskofu waliokusanyika katika Lambeth
Conference 2022 wanatoa wito kwa Kanisa kulinda heshima ya viumbe wote, tamaduni, na
binadamu.’

2. Sikiliza Maandiko (dakika 15)

Rejea kwenye Maandiko ili kuimarisha tafakari hii, hasa Yesu alipokutana na mwanamke
Msamaria katika injili ya Yohana.

Soma Yohana 4 mstari wa 1 hadi 30, ambayo inaelezea jinsi Msamaria na Myahudi, kutoka
jamii ambazo zilichukiana, walivyokuwa na mazungumzo ya kina kati yao. Pia inaonyesha
jinsi mwanaume na mwanamke, ambao kiutamaduni hawakupaswa kuzungumza pamoja,
wanavyoshinda vizuizi hivyo vya kushiriki hekima zao.

Unaposoma kifungu hicho jiulize maswali yafuatayo:

¢ Mwanamke huyo alijisikiaje alipokuwa akizungumza na Yesu?

¢ Ni kwa jinsi gani Yesu anathibitisha heshima yake?

¢ Ni kwa jinsi gani anaonyesha kuheshimu utamaduni wake na hali yake?
¢ Ni kwa njia gani anathibitisha heshima ya mgeni huyu kisimani?

¢ Ni kwa jinsi gani anapokea ujumbe wake wa msingi?

3. Onyesha Mwitikio (dakika 25)

Jadili maswali yafuatayo ambayo yatakuongoza kutoka kutafakari kuhusu kifungu hiki na
kufikiria kuhusu jinsi wewe na jumuiya ya kanisa lako mnavyoweza kuthibitisha heshima ya
binadamu ya majirani zenu na hasa wageni wanaokuja miongoni mwenu.

wanaopita au ambao wamekuja kuishi hapo? Mazungumzo mazuri yanaweza kuanza vipi?

2. Ni kwa jinsi gani heshima yao inaweza kuthibitishwa na kile unachosema au kufanya?
Unawezaje kuonyesha kuheshimu utamaduni wanaokuja nao?

3. Ni kwa jinsi gani jumuiya ya kanisa lako kwa ujumla inaweza kusaidia kuthibitisha
heshima ya majirani na wageni hasa wakati kuna migawanyiko na mivutano ya kitamaduni?

4. Ni hatua gani za kivitendo ambazo jumuiya ya kanisa lako inaweza kuchukua ili
kuimarisha ushuhuda huu? Unaweza kufanya nini ili kusaidia jambo hili litokee? Amua juu ya
hatua ya kivitendo ya kuchukua katika wiki ijayo.

Ombi la Kuhitimisha

Omba kwamba Roho Mtakatifu akuwezeshe wewe na jumuiya ya kanisa lako kuthibitisha
heshima ya majirani na hasa wageni. Omba ili uweze kupewa ujasiri wa kuonyesha heshima
katika migawanyiko ya kitamaduni na kushuhudia upendo wa Kristo kwa watu wote.

Sala kwa ajili ya jumuiya za kanisa kuwa na nguvu ya kuwafikia wageni wakiwa na
matumaini:

Imarisha kwa ajili ya utumishi, Bwana,
mikono ambayo imechukua vitu vitakatifu;
masikio ambayo yamesikia neno lako

yawe kiziwi kusikia kelele na mabishano;
ndimi ambazo zimeimba sifa zako ziwe huru dhidi ya udanganyifu;
macho ambayo yameona ishara za upendo wako

yaangaze kwa nuru ya tumaini;
na miili ambayo imelishwa kwa mwili wako

iburudishwe kwa utimilifu wa uhai wako;
utukufu kwako milele.
Amina.

(Sala ya Baada ya Ushirika ya Jumapili ya Nane baada ya Utatu kutoka Kanisa la Uingereza)

Nyenzo Nyinginezo

Tembelea tovuti ya Lambeth Conference kwa ajili ya nyenzo za Wito wa Lambeth.

Shiriki Hadithi Yako — Ujumbe kutoka kwa Askofu Jo

Katika kila awamu ya Safari, unaalikwa kushiriki jinsi
Wito wa Lambeth ulivyo kwako katika muktadha wako. Unaweza kuchagua kushiriki
sala, picha, ushuhuda mfupi au hadithi, maelezo kuhusu moja ya miradi yako.

Tafadhali shiriki kupitia tovuti yetu:
https://www.lambethconference.org/phase-3/share-your-story/

Au wasiliana nasi kupitia mitandao ya kijamii:

Facebook: /LambethConference

Instagram: /LambethConference

X: @LambethConf

Au barua pepe Askofu Jo Bailey Wells: ShareYourStory@lambethconfere

